
Audioaren erreferentzia: Bagoaz A1 E23 Gaizki kobratu duzu

Maila: A1
Helburua: Eguneroko erosketak egiteko zerbait eskatzeko edo galdetzen denari erantzuteko.

Haserrea adierazteko esapideei erreparatzeko.

Funtzioa: azokan edo dendan, zerbait eskatzen eta ematen jakitea.

Azken ekintza: Protagonistek izan duten erreakzioa ondo iruditu zaien edo ez baloratu, eta

horren arabera, elkarrizketa laburra idatzi eta taldearen aurrean antzeztu.

Adierazpide linguistikoak:

e BEHAR eta NAHI / Aditzaren aspektu burutua.

e Deklinabidea: -(R)IK

e Lexikoa: Elikagaiak eta azokako produktuak / balorazio laburrak egiteko esapideak: goxoak
benetan! Bikainak! Bertakoak dira!

e Haserrea adierazteko esapideak eta bestelakoak: adarra jo al digu? Epelak entzungo dizkit

1. ENTZUN AURRETIK

1.1 Plazan ala supermerkatuan? /‘ ;8

Norberak dituen ohituren arabera adierazi dezatela zer nahiago duten plazan erosi ala
supermerkatuan. Batean edo bestean erostearen abantailak eta desabantailak identifikatu
ditzatela, beti ere beraiek duten iritziaren arabera. Bakoitzak taula beteko du, eta ondoren, bere
alboan duenari zer nahiago duen adieraziko du eta zergatik (gutxienez bi abantaila aipatuz)
Besteak, berriz, ikusten dion desabantaila bat aipatuko dio.

Honako eredua emango diegu:
e Nik nahiago ditut azokak. Produktuak sasoikoak dira eta, gainera, normalean hemengoak.

e Bai, baina azoketan aukera gutxiago egoten da.

2- ENTZUN BITARTEAN

2.1 Goazen erosketak egitera! §= u |

Lehen atala entzuteko eskatuko diegu. Egoeraren informazio orokorra ulertu duten ebaluatzeko
hiru galderaren erantzun zuzenak identifikatuko dituzte. Hemen erantzun zuzenak:

Amaiak zer erosi nahi du? Non ari dira erosketak egiten? Saltzaileak Josu eta Amaia
ezagutzen ditu?

- Barazkiak eta fruta - Azokan - Bai, lehen joan ziren postu
horretara

2.2 Nork esan du? ﬂ &

Ulermen xehea. Bigarren entzunaldian, zati luzeagoa entzungo dute, baina oraingoan, datu
zehatzagoetan erreparatzeko: nork zer esan du?
...orain garbi jateko garaia da (AMAIAK)

Begira azalore horiei! (AMAIAK)

Hara, zuek berriz hemen? (Baserritarra)

Badirudi, gaur txukun ari dela gurekin (JOSU)

Bista ona duzu, neskal(baserritarrak)

Mm, ederra dago, bai! Jarri bi kilo, mesedez (AMAIA)

Ez, zenbat da dena? (JOSUK)

2.3 Hauek bai ederrak! & ﬂ

Oraingoan elkarrizketan aipatzen diren produktuak baloratzeko erabiltzen diren esapideei
erreparatuko diete. Taulan ageri diren esapideak dagozkion produktuarekin lotu beharko dute.
Hemen erantzun zuzenak:

Elkarrizketako esapideak

P

Ba, gaur ez dira asko sobratu

X
Horiek itxura ederra dute
X
Igeldokoak dira, bikainak!
X
Txikiak dira, baina 0so-oso onak
X
Mm, ederra dago, bai!
X

3- ENTZUN ONDOREN

3.1 Hizkuntzari erreparatu. !] &



Saltzaileak eta erosleak erabiltzen dituzten hizkuntza-moldeei erreparatzeko eskatuko diegu.
Horretarako elkarrizketa-zati baten transkripzioa irakur dezatela eta adibideetan eman
dizkiegunak edo antzekoak azpimarratzeko eskatuko diegu. Ondoren, jarri arbelean honelako
egoeratan erosleak eta saltzaileek erabili ohi dituzten hizkuntza-moldeak, baita beraiek
ezagutzen duten besteren bat ere.

3.2 Zenbat behar duzu? f. 1(8

Binaka: Audioan agertu diren zenbait esapide (eta beste antzeko batzuk) lantzeko, elkarrizketa
labur hau osatuko dute, esapide egokiak aukeratuta. Antzeko esapide gehiago ezagutzen
dituzten galdetu eta horiekin guztiekin osa dezatela zerrenda bat.

Elkarrizketaren erantzunak:

D- Egunon, Ane! Gaur goiz etorri zara. Zer nahi duzu?

A- Bai egunon! Legatza nahi dut, baina oso-oso freskoa.

D- Bista ona duzu! Bai, fresko-freskoa daukazu.

A- Baina, garesti egongo da, ezta? Zenbatean dago kiloa?

D- Gaur nahiko merke. Kiloa 9 eurotan dago. Zenbat behar duzu?
A- Ba, jarri, bi kilo mesedez!

D- Oso ondo! ...Besterik behar duzu?

A- Ez, besterik ez!

b1 4
3.3 Ze adarra jotzen ala? t(g Q AR

Azken atazan elkarrizketaren azken atalari erreparatuko diote bereziki. Ataza hau egiteko denek
aurrean izango dute atal horren transkripzioa. Amaia 0so haserre dago baserritarrarekin gehiegi
kobratu dielako, baina erabaki dute hurrengoan ez direla beraien postura joango eta kito.
Erabaki hori ondo iruditu zaien ala ez esango dute, eta horren arabera, baserritarra eta
Amaiaren arteko elkarrizketa laburra irudikatu eta antzezteko eskatuko diegu.

Elkarrizketa horren azken emaitza (baserritarrarekin adiskidetzea ala ez) talde handian
azalduko dute.

Honako esapideetan erreparatzeko eskatuko diegu: adarra jo al digu? / Inozo aurpegia ikusi digu / Ba
epelak entzun beharko dizkit / Uztazu (utz ezazu) Amaia.

MATERIAL OSAGARRIA:

Hiztegia landu eta antzeko egitura gramatikalak lantzeko, azoka eta salerosketei buruzko
ikastunitate hauek ere interesgarri izan daitezke:

[ BAGOAZ: Plazan (A1E03)
[d Gabonetako erosketak. Ikasbilen. Sekuentzian sartzeko egin klik hemen.

TRANSKRIPZIOA

JOSU.— Eta?, zer erosi nahi duzu plazan, Amaia?

AMAIA.— Hainbeste otordu egin ditugu, orain garbi jateko garaia da. Barazkiak eta fruta. Ados?

JOSU.— A zer erremedio! Bestela...

AMAIA.— Bai, bai. Garbiketa egin behar dugu. Begira azalore horiei.

BASERRITARRA.— Egun on! Hara, zuek berriz hemen?

AMAIA.— Ui, ez naiz konturatu, aurreko eguneko postua da hau.

BASERRITARRA.— Bueno, bueno, bueno, ikasi duzue: edo 0so goiz edo oso berandu etorri behar da, jende
askorik ez egoteko.

AMAIA.— Bai, azkeneko orduan etortzea erabaki dugu.

ETENA (00:52)

BASERRITARRA.— Ondo da. Zer nahi duzue?

JOSU.— Ba... barazkiak eta fruta.

AMAIA.— Azalore horiek itxura ederra dute.

BASERRITARRA.— Ederrak daude eta! Atzo arratsaldean baratzean zeuden oraindik. Fresko-freskoak dira!
AMAIA.— Ba jarri hori. Bai, bai, handi hori, etxean asko gara eta.

BASERRITARRA.— Bista ona duzu, neska!

JOSU.— Eta tomate batzuk, mesedez.

BASERRITARRA.— Ba gaur ez dira asko sobratu, baina itxaron pixka bat, ondokoari eskatuko dizkiot!
JOSU.— Amaia, badirudi gaur txukun ari dela gurekin.

AMAIA.— Bai, bai, aurrekoan ez zen batere ondo portatu.

JOSU.—Eta gu ere ez gaude ohituta plazan erosketak egiten. Eta horregatik adarra jotzen digute.
BASERRITARRA.— Bueno, hemen dituzue hauek. Igeldokoak dira, bikainak!

AMAIA.— Oso ondo.

JOSU.— Eta sagar batzuk ere bai, mesedez.

BASERRITARRA.— Bertako errege-sagarrak ditut. Txikiak dira, baina oso-oso onak. Probatu zati bat.
AMAIA.— Mm, ederra dago, bai! Jarri bi kilo, mesedez.

BASERRITARRA.— Oso ondo. Besterik?

JOSU.— Ez. Zenbat da dena?

BASERRITARRA.— lItxaron pixka bat... Azalorea, tomateak, sagarrak... 24 euro.

AMAIA.— Tori. Agur!

Josu eta Amaia badoaz.

ETENA (02:08)

JOSU.— 24 euro?

AMAIA.— Bai, ez naiz jabetu; askotxo, ezta?

JOSU.— Askotxo? Gehiegi! Hiru gauza erosi eta...

AMAIA.— Adarra jo al digu?

JOSU.— Inozo aurpegia ikusi digu.

AMAIA.— Ba epelak entzun beharko dizkit! ltxaron hemen!

JOSU.— Uztazu, Amaia, ez dizu kasurik egingo. Ez gara berriz beregana joango eta kito. Amaia, Amaia...!
JOSU.— Kaka zaharral



